
ՀԱՅԱՍՏԱՆԻ    ՀԱՆՐԱՊԵՏՈՒԹՅԱՆ
ԱԶԳԱՅԻՆ ԺՈՂՈՎԻ ԱՇԽԱՏԱԿԱԶՄԻ
ՂԵԿԱՎԱՐ - ԳԼԽԱՎՈՐ ՔԱՐՏՈՒՂԱՐ

պարոն ԱՐԱ ՍԱՂԱԹԵԼՅԱՆԻՆ

Հարգելի պարոն Սաղաթելյան

Համաձայն «Ազգային ժողովի կանոնակարգ» Հայաստանի Հանրապետության

սահմանադրական օրենքի 77-րդ հոդվածի՝ Ձեզ ենք ներկայացնում՝

1) «Հայաստանի Հանրապետության քրեական դատավարության օրենսգրքում լրացում

կատարելու մասին» Հայաստանի Հանրապետության օրենքի նախագծի (Պ-019-12.06.2017-

ՊԻՄԻ-011/0) վերաբերյալ Հայաստանի Հանրապետության կառավարության առաջար-

կությունները.

2) Հայաստանի Հանրապետության վարչապետի 2017 թվականի հուլիսի 7-ի «Հայաս-

տանի Հանրապետության կառավարության ներկայացուցիչ (հարակից զեկուցող) նշանակելու

մասին» N 701-Ա որոշումը:

Հարգանքով`

ՎԱՀԵ ՍՏԵՓԱՆՅԱՆ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ԴԱՏԱՎԱՐՈՒԹՅԱՆ ՕՐԵՆՍ-
ԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԻ ՆԱԽԱԳԾԻ (Պ-019-12.06.2017-ՊԻՄԻ-011/0) ՎԵՐԱԲԵՐՅԱԼ ՀԱՅԱՍՏԱՆԻ

ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՌԱՋԱՐԿՈՒԹՅՈՒՆՆԵՐԸ

Հայաստանի Հանրապետության կառավարությունն առաջարկում է «Հայաստանի

Հանրապետության քրեական դատավարության օրենսգրքում լրացում կատարելու մասին»

Հայաստանի Հանրապետության օրենքի նախագծի (այսուհետ՝ օրենքի նախագիծ)՝

1) 1-ին հոդվածից հանել «2-րդ» թիվը, քանի որ օրենքի նախագծի ընդունման դեպքում

քննիչը պարտավորված կլինի քրեական գործով վարույթը կասեցնելու մասին որոշման

պատճենն ուղարկել մեղադրյալին՝ նույնիսկ այն դեպքերում, երբ վերջինս թաքնվել է

քննությունից կամ դատից, կամ նրա գտնվելու վայրն այլ պատճառներով պարզված չէ

(Հայաստանի Հանրապետության քրեական դատավարության օրենսգրքի 31-րդ հոդվածի

1-ին մասի 2-րդ կետ): Այդ առումով գտնում ենք, որ առաջարկվող օրենսդրական կարգա-

վորումը չի բխում քննության շահերից՝ չհետապնդելով որևէ իրավաչափ նպատակ:

Հարկ է նշել նաև, որ օրենքի նախագծի նշված դրույթը վիճահարույց է՝ գործնականում

իրագործելու տեսանկյունից. պարզ չէ, թե քննիչն ինչ հասցեով պետք է ուղարկի քրեա-

կան գործով վարույթը կասեցնելու մասին որոշման պատճենը, և որ դեպքերում քննիչի

այս դատավարական պարտականությունը կհամարվի կատարված.

2) օրենքի նախագծի վերնագրում «լրացում» բառը փոխարինել «փոփոխություն»

բառով՝ հաշվի առնելով «Իրավական ակտերի մասին» Հայաստանի Հանրապետության

օրենքի 40-րդ հոդվածի պահանջները:


